
1. ՆԵՐԱԾԱԿԱՆ ՄԱՍ
	
Հաշվեքննության հիմքը
	Հաշվեքննիչ պալատի 2023 թվականի գործունեության ծրագրի 2-րդ մասի 3–րդ կետ, 2022 թվականի դեկտեմբերի 22-ի թիվ 249-Ա  որոշում:


	Հաշվեքննության օբյեկտը

	Շիրակի մարզպետարան։

	Հաշվեքննության առարկան

	Շիրակի մարզպետարանի ֆինանսատնտեսական գործունեություն:


	Հաշվեքննության առարկայի 
չափանիշները
	ՀՀ աշխատանքային օրենսգիրք, «Բյուջետային համակարգի մասին» ՀՀ օրենք, «Գնումների մասին» ՀՀ օրենք, Պետական պաշտոններ և պետական ծառայության պաշտոններ զբաղեցնող անձանց վարձատրության մասին ՀՀ օրենք, ՀՀ կառավարության 04.11.2010թ. N 1419-Ն որոշում, ՀՀ Շիրակի մարզպետի հրամաններ, գնման պայմանագրեր:


	Հաշվեքննությունն ընդգրկող ժամանակաշրջանը

	2022 թվականի հունվարի 1-ից մինչև 2022 թվականի դեկտեմբերի 31-ը:

	Հաշվեքննության կատարման ժամկետը

	2023 թվականի փետրվարի 1-ից մինչև 2023 թվականի դեկտեմբերի  29-ը:


	Հաշվեքննության մեթոդաբանությունը



	 Հաշվեքննությունն իրականացվել է Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննությունների մեթոդաբանությունների  համաձայն։ Հաշվեքննության ընթացքում կիրառվել են զննում, դիտարկում, հարցում, վերլուծական ընթացակարգ, վերահաշվարկ ընթացակարգերը:

	Հաշվեքննություն իրականացնող կառուցվածքային ստորաբաժանում
	 Հաշվեքննությունն իրականացնող հաշվեքննողները մինչև 2023 թվականի օգոստոսի 30‑ի գործել են Հաշվեքննիչ պալատի իններորդ վարչության կազմում և այն համակարգվել է Հաշվեքննիչ պալատի անդամ Գեղամ Հովեյանի կողմից, իսկ հետո՝ կառուցվածքային փոփոխությունների արդյունքում չորրորդ և իններորդ վարչությունների միաձուլման արդյունքում ձևավորված հինգերորդ վարչությունում, որը համակարգվել է Հաշվեքննիչ պալատի անդամ Եղիշե Սողոմոնյանի կողմից։







2. ԱՄՓՈՓԱԳԻՐ
	ՀՀ Շիրակի մարզպետարանի (այսուհետ՝ Մարզպետարան) 2022 թվականի ծախսերի ֆինանսավորումը կազմել է 11,150,410.0 հազ. դրամ կամ ճշտված պլանի 99.1 %-ը, դրամարկղային ծախսը՝ 11,108,806.9 հազ. դրամ՝ ճշտված պլանի 98.7%-ը:
	Մարզպետարանը ՀՀ ՇՄ ԳՀԱՇՁԲ-22/01 ծածկագրով գնման ընթացակարգի արդյունքում 21 դպրոցի հիմնանորոգման աշխատանքների համար 11.10.2022թ. կնքել է 12 պայմանագիր՝ 520,594.7 հազ. դրամ ընդհանուր գումարով: Նախատեսված շինարարական աշխատանքների տեխնիկական և հեղինակային հսկողության համար Մարզպետարանը տարբեր կազմակերպությունների հետ կնքել է պայմանագրեր՝ 10,423.5 հազ. դրամ ընդհանուր գումարով: Պայմանագրերի գումարը կազմել է ընդամենը 531,018.2 հազ. դրամ: 
	2022 թվականի տարեվերջին, առանց կատարողական ակտեր ընդունելու և հանձնման ընդունման արձանագրություններ կազմելու, Մարզպետարանը կապալառուների, ինչպես նաև տեխնիկական և հեղինակային հսկողություն իրականացնող կազմակերպությունների կողմից դուրս գրված հարկային հաշիվների հիման վրա նշված բոլոր պայմանագրերի գումարները փոխանցել է կատարողներին: 
	Փաստորեն, առանց շինարարական աշխատանքների կատարման, տեխնիկական և հեղինակային հսկողության իրականացման, կատարողները 2022 թվականի դեկտեմբերին դուրս են գրել հարկային հաշիվներ, որոնք ընդունվել են Մարզպետարանի կողմից և դրանց դիմաց ամբողջ չափով կատարվել են վճարումներ։
	Կատարողներին փաստացի վճարվել են պայմանագրերի գումարների 100 տոկոսի չափով կանխավճարներ, որը նախատեսված չէր մրցույթի հրավերով և կնքված պայմանագրերով:
	Վերոնշյալ անհամապատասխանությունները հանգեցրել են Մարզպետարանի հաշվետու ժամանակաշրջանի «Հիմնարկի կատարած բյուջետային ծախսերի և բյուջետային պարտքերի մասին» ձև Հ-2 հաշվետվության էական չափով խեղաթյուրման, քանի որ փաստացի չկատարված աշխատանքների գծով վճարված 531,018.2 հազ. դրամ գումարը ցույց է տրվել որպես փաստացի ծախս:
	Պետական բյուջեի «Հանրակրթություն» ծրագրով 2022 թվականին Մարզպետարանին ճշտված պլանով հատկացվել է 8,108,987.1 հազ. դրամ: Մարզպետարանը «Հանրակրթություն» ծրագրի համար 2022 թվականին ՀՀ պետական բյուջեից ֆինանսավորման նպատակով ՀՀ կրթության, գիտության, մշակույթի և սպորտի նախարարություն ներկայացված բյուջետային հայտով հաշվարկել է 8,166,029,2 հազ. դրամ գումար: Սակայն, «Հայաստանի Հանրապետության 2022 թվականի պետական բյուջեի մասին» ՀՀ օրենքով Մարզպետարանին նախատեսվել է հատկացնել 8,958,117.2 հազ. դրամ գումար կամ հայտով պահանջվածից 792,088.0 հազ. դրամով ավելի: 
	2022 թվականի ընթացքում ՀՀ կառավարության երեք որոշումներով «Հանրակրթություն» ծրագրով Մարզպետարանին հատկացվելիք գումարը ճշտվել է՝ պակասեցվել է 849,130,1 հազ. դրամ գումարով, որի արդյունքում 2022 թվականի տարեկան ճշտված պլանը կազմել է 8,108,987.1 հազ. դրամ: 2022 թվականին Մարզպետարանի դրամարկղային ծախսը «Հանրակրթություն» ծրագրով կազմել է 8,090,767.4 հազ. դրամ:























3. ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ
	Հաշվեքննության իրականացման համար պահանջված տեղեկատվությունը Մարզպետարանի կողմից ներկայացվել է ամբողջությամբ և սահմանված ժամկետներում: 
	Հաշվեքննության է ենթարկվել «ՀՀ մարզերին սուբվենցիաների տրամադրում՝ ենթակառուցվածքների զարգացման նպատակով» միջոցառումը, որի իրականացման համար 2022 թվականին Մարզպետարանին հատկացվել է 972,452.7 հազ. դրամ: Միջոցառման շրջանակում ՀՀ կառավարության 14 որոշումներով գումարներ են հատկացվել Մարզպետարանին ՀՀ Շիրակի մարզի տարբեր համայնքների կողմից իրականացվող կապիտալ շինարարության և հիմնանորոգման աշխատանքների պետական բյուջեի միջոցների հաշվին նախատեսված համաֆինանսավորումը ապահովելու նպատակով: Հաշվեքննությամբ պարզվել է, որ Մարզպետարանի կողմից սուբվենցիաները համայնքներին տրամադրվել են ներկայացված կատարողական ակտերի հիման վրա՝ սուբվենցիաների տրամադրման պայմանագրերով սահմանված տոկոսային հարաբերակցություններին համապատասխան: 
	Պետական բյուջեի «ՀՀ Շիրակի մարզպետարանի կողմից տարածքային պետական կառավարման ապահովում» միջոցառման շրջանակում 2022 թվականին կատարված ծախսերի 88.0%-ը կամ 548,143,3 հազ. դրամը կազմել են աշխատողների աշխատանքի վարձատրության ծախսերը: Հաշվեքննության ընթացքում կատարվել է Մարզպետարանի աշխատակիցների աշխատավարձի և դրան հավասարեցված վճարումների հաշվարկման և վճարման ճշտության ուսումնասիրություն: 2022 թվականի հունվար-դեկտեմբեր ամիսների հաշվարկված աշխատավարձերի վերահաշվարկից պարզվել է, որ բոլոր աշխատողների աշխատավարձերը և պարգևավճարները հաշվարկվել և վճարվել են իրավական ակտերի պահանջներին համապատասխան:
Հաշվեքննության ընթացքում ուսումնասիրվել են «Հանրակրթություն» ծրագրի համար հատկացված միջոցներով ՀՀ Շիրակի մարզի 145 տարրական, միջնակարգ և հիմնական դպրոցների «Տարրական ընդհանուր հանրակրթություն», «Հիմնական ընդհանուր հանրակրթություն», «Միջնակարգ ընդհանուր հանրակրթություն», «Նախադպրոցական կրթություն» միջոցառումների շջանակներում կատարված ծախսերը: Ուսումնասիրվել և համեմատվել են 5 դպրոցների (Գյումրու թիվ 23 միջնակարգ դպրոց, Գյումրու թիվ 38 հիմնական դպրոց, Գյումրու թիվ 7 հիմնական դպրոց, Գյումրու թիվ 25 հիմնական դպրոց և Արևիկի միջնակարգ դպրոց) աշակերտների փաստացի շարժը ըստ հրամանագրքերի, դասացուցակները, դասաժամերը և թվարկված ելակետային տվյալ հանդիսացող ցուցանիշների հիման վրա Մարզպետարանի կողմից հաստատված դպրոցների ֆինանսատնտեսական գործունեության նախահաշիվներն ու տարիֆիկացիոն ցուցակները: Ուսումնասիրության արդյունքում անհամապատասխանություններ և խեղաթյուրումներ չեն հայտնաբերվել: 
	2022 թվականին պետական բյուջեի «ՀՀ Շիրակի մարզպետարանի կողմից տարածքային պետական կառավարման ապահովում» միջոցառման «Այլ նպաստներ բյուջեից» հոդվածով Մարզպետարանին հատկացվել է 30,000․0 հազ դրամ։ Գումարը նախատեսվել է դրամական արտահայտությամբ սոցիալական օգնություններ տրամադրելու համար։ Նշված հոդվածով կատարված ծախսերի հաշվեքննությամբ անհամապատասխանություններ չեն հայտնաբերվել և պետական բյուջեից հատկացված գումարը ծախսվել է ամբողջությամբ։
	Մարզպետարանի 2022 թվականի ֆինանսատնտեսական գործունեության ֆինանսական և համապատասխանության հաշվեքննության արդյունքներով արձանագրված անհամապատասխանությունները և խեղաթյուրումները ներկայացված են հաշվեքննության ընթացիկ եզրակացության 6-րդ և 7-րդ բաժիններում։
	Հաշվեքննվող օբյեկտի ղեկավարին՝ ծանոթացման և ստորագրման նպատակով, 18.09.2023թ. ներկայացվել է հաշվեքննության արդյունքներով կազմված արձանագրությունը, որը այն ստորագրել է, և ներկայացրել է բացատրություններ:















4. [bookmark: _Hlk336510]ԱՆԿԱԽ ՀԱՇՎԵՔՆՆՈՒԹՅԱՆ ԿԱՐԾԻՔ
	ՀՀ հաշվեքննիչ պալատի 5-րդ վարչությունը (մինչև 2023 թվականի  օգոստոսի 30-ը՝ 9-րդ վարչությունը), հիմք ընդունելով «Հաշվեքննիչ պալատի մասին» ՀՀ օրենքի 26-րդ հոդվածի 5-րդ մասի և 33-րդ հոդվածի 1-ին մասի 1-ին և 2-րդ կետերի դրույթները, ֆինանսական և համապատասխանության հաշվեքննություն է իրականացրել Շիրակի մարզպետարանի 2022 թվականի ֆինանսատնտեսական գործունեության նկատմամբ: Հաշվեքննության են ենթարկվել Շիրակի մարզպետարանի կողմից իրականացվող ծրագրային միջոցառումների վերաբերյալ 2022 թվականի տարեկան «Բյուջետային ծախսերի և բյուջետային պարտքերի մասին» ձև 2, «Դեբիտորական և կրեդիտորական պարտքերի մասին» ձև 4 հաշվետվությունները, ինչպես նաև Մարզպետարանի տարեկան հաշվեկշիռը:
	Ղեկավարության պատասխանատվությունը
Մարզպետարանի ղեկավարությունը պատասխանատվություն է կրում ֆինանսական հաշվետվությունների պատրաստման և ճշմարիտ ներկայացման համար՝ բյուջետային դասակարգումների և դրանց կիրառման ցուցումների համաձայն, ինչպես նաև ֆինանսատնտեսական գործունեությունը իրավական ակտերին, քաղաքացիաիրավական հարաբերությունների շրջանակներում կնքված այլ գործարքներով սահմանված չափանիշներին և պահանջներին համապատասխան իրականացնելու համար: Մարզպետարանի ղեկավարությունը պատասխանատու է նաև այնպիսի ներքին հսկողության համակարգի համար, որը իր կարծիքով, թույլ է տալիս պատրաստել սխալների կամ խարդախության արդյունքում առաջացող էական խեղաթյուրումներից զերծ ֆինանսական հաշվետվություններ:
 Հաշվեքննողի պատասխանատվությունը
[bookmark: _Hlk337301]Հաշվեքննողների պատասխանատվությունն է անցկացված հաշվեքննության արդյունքում արտահայտել կարծիք ֆինանսական հաշվետվությունների վերաբերյալ: Հաշվեքննությունն անցկացվում է «Հաշվեքննիչ պալատի մասին» ՀՀ օրենքի պահանջներին համապատասխան՝ առաջնորդվելով Աուդիտի բարձրագույն մարմինների միջազգային կազմակերպության ստանդարտներով: Հաշվեքննության ընթացքում անհրաժեշտ է հետևել վարքագծի սկզբունքների պահանջներին, և հաշվեքննությունը պլանավորել ու իրականացնել այնպես, որպեսզի ձեռք բերվի ողջամիտ երաշխիք՝ ֆինանսական հաշվետվությունները էական խեղաթյուրումներից և անհամապատասխանություններից զերծ լինելու վերաբերյալ:
Հաշվեքննության ընթացքում կատարվում է ֆինանսական հաշվետվություններում արտացոլված տեղեկատվության վերաբերյալ հաշվեքննության ապացույցի ձեռքբերում: Հաշվեքննության ընթացակարգերի ընտրությունը կախված է հաշվեքննողի դատողությունից, ներառյալ՝ խարդախության կամ սխալի կամ անհամապատասխանության հետևանքով ֆինանսական հաշվետվությունների էական խեղաթյուրման և ֆինանսատնտեսական գործունեության մեջ էական անհապատասխանությունների ռիսկերի գնահատումը:
Հաշվեքննության ընթացքում ձեռք են բերվել և արձանագրվել են բավարար ապացույցներ «Հաշվեքննիչ պալատի մասին» ՀՀ օրենքի 26-րդ հոդվածի 5-րդ մասի 1-ին կետի «բ» ենթակետի դրույթին համապատասխան ՀՀ հաշվեքննիչ պալատի կարծիքը հիմնավորելու համար:
Կարծիքի հիմք
Ինչպես ներկայացված է ընթացիկ եզրակացության 7-րդ բաժնում Մարզպետարանը չի կատարել ՀՀ ֆինանսների նախարարի 13.03.2019թ. թիվ          254-Ն հրամանի օրինակելի ձև Հ-2 լրացման կարգի 9-րդ կետի պահանջը և «Հիմնարկի կատարած բյուջետային ծախսերի և բյուջետային պարտքերի մասին» ձև Հ-2 2022 թվականի տարեկան հաշվետվության «Փաստացի ծախս» ցուցանիշը խեղաթյուրված է էական 531,018.2 հազ. դրամի չափով:
Կարծիք
	Բացառությամբ «Կարծիքի հիմք» պարագրաֆում ներկայացված հարցի, Մարզպետարանի ֆինանսական հաշվետվությունները բոլոր էական առումներով ճշմարիտ են ներկայացված:
	ՀՀ հաշվեքննիչ պալատի կարծիքով Մարզպետարանի հաշվեքննության ենթարկված 2022 թվականի հաշվետվությունների  ֆինանսական հաշվեքննությամբ հայտնաբերվել են էական խեղաթյուրումներ, դրանց հետևանքները համատարած չեն և հաշվեքննության ֆինանսական տեսակի առումով տրվում է ոչ լիարժեք եզրահանգում:


Հաշվեքննիչ պալատի անդամ՝    [image: C:\Users\user\Desktop\Ստորագրություն  ՍՈՂՈՆՈՆՅԱՆ.PNG]       Եղիշե Սողոմոնյան
-- ---------------- 2023 թվական
Հաշվեքննիչ պալատ,
Բաղրամյան փող. 19, ք. Երևան, Հայաստանի Հանրապետություն





5. ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐԸ
	Մարզպետարանի 2022 թվականի ծախսերի ֆինանսավորումը կազմել է 11,150,410.0 հազ. դրամ կամ ճշտված պլանի 99.1 %-ը, դրամարկղային ծախսը՝ 11,108,806.9 հազ. դրամ՝ ճշտված պլանի 98.7 %-ը (աղյուսակ 1): 
Աղյուսակ 1
Շիրակի մարզպետարանի 2022 թվականի ֆինանսավորումը պետական բյուջեից
հազ. դրամ
	Ծրագիր, միջոցառում
	Տարեկան պլան
	Տարեկան ճշտված պլան
	Դրամարկղային ծախս
	Փաստացի ծախս

	«ՀՀ Շիրակի մարզում տարածքային պետական կառավարում» ծրագիր (1039)                                                                   
	624,298.2
	626,263.8
	624,804.5
	624,853.1

	«Հանրակրթություն» ծրագիր (1146)
	8,958,117.2
	8,108,987.1
	8,090,767.4
	8,090,767.4

	«Արտադպրոցական դաստիարակություն» ծրագիր (1148)
	83,989.0
	89,104.0
	89,104.0
	89,104.0

	«Ապահով դպրոց» ծրագիր (1183)
	-
	531,029.0
	531,018.2
	531,018.2

	«Կրթության որակի ապահովում» ծրագիր (1192)
	49,932.0
	98,466.7
	81,208.4
	81,208.4

	«Ճանապարհային ցանցի բարելավում» ծրագիր (1049)
	202,800.0
	202,800.0
	202,718.9
	202,718.9

	«Տարածքային զարգացում» ծրագիր (1212)
	-
	998,802.7
	947,233.3
	947,233.3

	«Մշակութային ժառանգութուն» ծրագիր (1075)
	70,408.0
	70,408.0
	59,386.4
	59,386.4

	«Արվեստներ» ծրագիր (1168)
	175,244.6
	175,244.6
	146,034.4
	146,034.4

	«Մարզերի մշակութային զարգացում» ծրագիր (1196)
	2,024.3
	2,024.3
	1,542.6
	1,542.6

	«Մշակութային և գեղագիտական դաստիարակություն» ծրագիր (1198)
	42,048.2
	42,048.2
	42,048.2
	42,048.2

	«Այլընտրանքային աշխատանքային ծառայություն» ծրագիր (1110)
	930.0
	1,380.0
	1,015.1
	1,015.1

	«Սոցիալական փաթեթների ապահովում» ծրագիր (1015)
	305,424.0
	305,424.0
	291,925.5
	291,925.5

	Ընդամենը
	10,515,215.5
	11,251,982.4
	11,108,806.9
	11,108,855.5












6. ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ
6.1 Առկա են անհամապատասխանություններ «Հարկային օրենսգրքի» 56-րդ հոդվածի 3-րդ մասի 4-րդ կետի, ինչպես նաև ՀՀ կառավարության N 526-Ն որոշմամբ հաստատված կարգի 32-րդ կետի 5-րդ ենթակետի, 108 և 109 կետերի, 111-րդ կետի 1-ին ենթակետի պահանջների հետ:
	Պետական բյուջեի «Ապահով դպրոց» ծրագրի «Կրթական օբյեկտների շենքային պայմանների բարելավում» միջոցառման շրջանակում 2022 թվականին Մարզպետարանին հատկացվել է 531,029.0 հազ. դրամ:
	Մարզպետարանը ՀՀ ՇՄ ԳՀԱՇՁԲ-22/01 ծածկագրով գնման ընթացակարգի արդյունքում 21 դպրոցների հիմնանորոգման աշխատանքների համար «Գնումների մասին ՀՀ օրենքի 15-րդ հոդվածի 6-րդ կետի հիման վրա 11.10.2022թ. կնքել է 12 պայմանով պայմանագրեր՝ 520,594.7 հազ. դրամ գումարով (աղյուսակ 2): 

Աղյուսակ 2
«Կրթական օբյեկտների շենքային պայմանների բարելավում» միջոցառման շրջանակում 2022 թվականին կնքված կապալի պայմանագրեր
	Կատարող
	Պայմանագրի համար
	Աշխատանքների նկարագիր
	Գումար (հազ. դրամ)

	«Կիր Քար» ՍՊԸ
	ՀՀ ՇՄ ԳՀԱՇՁԲ 22/01-2
	Ախուրյանի թիվ 1 հիմնական դպրոցի պատուհանների և դռների փոխարինում
	27,840.0

	
	
	Ցողամարգի միջնակարգ դպրոցում արևային կայանի կառուցում
	9,454.8

	
	
	Գոգհովիտի միջնակարգ դպրոցում արևային կայանի կառուցում
	10,560.0

	
	
	Զարիշատի հիմնական դպրոցի պատուհանների և դռների փոխարինում, տանիքի և աստիճանների նորոգում
	13,288.2

	
	
	Ալվարի միջնակարգ դպրոցի պատուհանների և դռների փոխարինում, տանիքի և աստիճանների նորոգում
	12,565.5

	
	
	Բանդիվանի միջնակարգ դպրոցի պատուհանների և դռների փոխարինում, տանիքի հիմնանորոգում
	33,170.5

	Ընդամենը
	
	106,879.0

	«Ույուտ Սենթր» ՍՊԸ
	ՀՀ ՇՄ ԳՀԱՇՁԲ 22/01-5
	Օյունջյան միջնակարգ դպրոց վարժարանի պատուհանների և դռների փոխարինում
	12,840.0

	
	
	Պեմզաշենի միջնակարգ դպրոցի պատուհանների և դռների փոխարինում
	54,000.0

	Ընդամենը
	
	66,840.0

	«Շինկարկաս» ՍՊԸ
	ՀՀ ՇՄ ԳՀԱՇՁԲ 22/01-7
	Գյումրու թիվ 41 հիմնական դպրոցի տանիքի հիմնանորոգում
	67,080.0

	«Էլիտ Արման Շին» ՍՊԸ
	ՀՀ ՇՄ ԳՀԱՇՁԲ 22/01-8
	Գյումրու թիվ 32 հիմնական դպրոցի պատուհանների փոխարինում
	15,360.0

	Գուրգեն Սողոմոնյան Ա/Ձ
	ՀՀ ՇՄ ԳՀԱՇՁԲ 22/01-10
	Կրաշենի հիմնական դպրոցի շենքի հիմնանորոգում և բակի բարեկարգում
	19,800.0

	
	
	Զորաշենի միջնակարգ դպրոցի պատուհանների և դռների փոխարինում
	11,208.0

	
	
	Զորաշենի միջնակարգ դպրոցի դռների փոխարինում, սանհանգույցի հատակի և պատերի վերանորոգում
	16,800.0

	Ընդամենը
	
	47,808.0

	«Նովոստրոյ» ՍՊԸ
	ՀՀ ՇՄ ԳՀԱՇՁԲ 22/01-11
	Արևիկի միջնակարգ դպրոցի շենքի մասնակի հիմնանորոգում
	16,308.0

	«Անդրեաս և ընկերներ» ՍՊԸ
	ՀՀ ՇՄ ԳՀԱՇՁԲ 22/01-12
	Երազգավորսի միջնակարգ դպրոցի պատուհանների և դռների փոխարինում
	25,140.0

	«Մալաք» ՍՊԸ
	ՀՀ ՇՄ ԳՀԱՇՁԲ 22/01-13
	Քեթիի միջնակարգ դպրոցի տանիքի հիմնանորոգում
	54,840.0

	«Սիմա-Շին» ՍՊԸ
	ՀՀ ՇՄ ԳՀԱՇՁԲ 22/01-14
	Ջրառատի միջնակարգ դպրոցի սանհանգույցների հիմնանորոգում
	8,988.0

	«Շախուլյան Շին» ՍՊԸ
	ՀՀ ՇՄ ԳՀԱՇՁԲ 22/01-15
	Ախուրյանի թիվ 2 հիմնական դպրոցի շենքի մասնակի հիմնանորոգում
	11,390.0

	«Այ Քոնսթրաքշն» ՍՊԸ
	ՀՀ ՇՄ ԳՀԱՇՁԲ 22/01-16
	Բագրավանի միջնակարգ դպրոցի պատուհանների փոխարինում, տարածքի բարեկարգում
	52,080.0

	«Շինարար 97» ՍՊԸ
	ՀՀ ՇՄ ԳՀԱՇՁԲ 22/01-17
	Արփենիի միջնակարգ դպրոցի պատուհանների և դռների փոխարինում
	14,136.0

	
	
	Հողմիկի միջնակարգ դպրոցի պատուհանների և դռների փոխարինում, տանիքի մասնակի վերանորոգում
	23,065.7

	
	
	Գտաշենի միջնակարգ դպրոցի պատուհանների և դռների փոխարինում
	10,680.0

	Ընդամենը
	
	47,881.7

	Ընդհանուրը
	
	520,594.7



	Կնքված պայմանագրերով աշխատանքների կատարման ժամկետները սահմանվել են ֆինանսական միջոցներ հատկացնելուց հետո կնքված համաձայնագրերը ուժի մեջ մտնելուց 60-ից մինչև 90 օրացուցային օր: Նախատեսված շինարարական աշխատանքների տեխնիկական և հեղինակային հսկողության համար Մարզպետարանը տարբեր կազմակերպությունների հետ կնքել է պայմանով պայմանագրեր՝ 10,423.5 հազ. դրամ ընդհանուր գումարով:
	ՀՀ կառավարության 24.11.2022թ. N 1812-Ն որոշմամբ հատկացվել են համապատասխան ֆինանսական միջոցներ և Մարզպետարանը 2022 թվականի դեկտեմբերի 6-ին բոլոր կապալառուների, ինչպես նաև տեխնիկական և հեղինակային հսկողության իրականացնող կազմակերպությունների հետ կնքել է համաձայնագրեր, որոնց վճարման ժամանակացույցերով վճարումները նախատեսվել են 2022 թվականի դեկտեմբերին:
	2022 թվականի տարեվերջին (դեկտեմբերին), առանց կատարողական ակտեր ընդունելու և հանձնման ընդունման արձանագրություններ կազմելու, Մարզպետարանը կապալառուների, ինչպես նաև տեխնիկական և հեղինակային հսկողություն իրականացնող կազմակերպությունների կողմից դուրս գրված հարկային հաշիվների հիման վրա բոլոր պայմանագրերի գումարները՝ 531.018.2 հազ. դրամ, փոխանցել է կատարողներին:
	Մարզպետարանի կողմից փոխանցված գումարների չափով կատարողները 2023 թվականի հունվարին ներկայացրել են կանխավճարի ապահովման բանկային երաշխիքներ: 
	Փաստորեն, առանց շինարարական աշխատանքների կատարման, տեխնիկական և հեղինակային հսկողության իրականացման, կատարողները 2022 թվականի դեկտեմբերին դուրս են գրել հարկային հաշիվներ, որոնք ընդունվել են Մարզպետարանի կողմից և կատարողներին փաստացի վճարվել են պայմանագրերի գումարների 100 տոկոսի չափով կանխավճարներ, որը նախատեսված չէր մրցույթի հրավերով և կնքված պայմանագրերով (համաձայնագրերով):
	«Հարկային օրենսգրքի» 56-րդ հոդվածի 3-րդ մասի 4-րդ կետի համաձայն  հարկային հաշիվները դուրս են գրվում աշխատանքի կատարումն ավարտելու պահին։
	Բացի այդ, ՀՀ կառավարության թիվ 526-Ն որոշմամբ հաստատված կարգի            32-րդ կետի 5-րդ ենթակետի համաձայն տվյալ բնույթի ծախսերի դեպքում՝ կանխավճարի, չափը չի կարող գերազանցել ընտրված մասնակցի առաջարկած գնի երեսուն տոկոսը:
 	Միաժամանակ հարկ է նշել, որ չի ապահովել ՀՀ կառավարության թիվ 526-Ն որոշմամբ հաստատված կարգի.
· 108-րդ հոդվածի պահանջը, ըստ որի  «պայմանագրի կամ դրա մի մասի կատարման արդյունքներն ընդունվում են պատասխանատու ստորաբաժանման ղեկավարի և գնման պայմանագիր կնքած անձի միջև հանձնման-ընդունման արձանագրության ստորագրմամբ»
· 109-րդ հոդվածի պահանջը, ըստ որի «արձանագրությունն ստորագրվում է, եթե առկա է պատասխանատու ստորաբաժանման գնման հայտը նախագծած ներկայացուցչի (ներկայացուցիչների) գրավոր դրական եզրակացությունը»
· 111-րդ հոդվածի 1-ին մասի պահանջը՝ «…պայմանագրի շրջանակում մատակարարված ապրանքի, կատարված աշխատանքի կամ մատուցված ծառայության` հաշվապահական ձևակերպման հիմքը պայմանագրով նախատեսված պահանջներին համապատասխանության մասին գրավոր եզրակացության հիման վրա պատասխանատու ստորաբաժանման ղեկավարի կողմից հաստատված արձանագրության առկայությունն …»
	Վերոնշյալ անհամապատասխանությունները հանգեցրել են ընթացիկ եզրակացության 7-րդ բաժնի 7.1-րդ կետում նկարագրված էական խեղաթյուրման:
6.2 Առկա է անհամապատասխանություն կնքված պայմանագրերի պահանջների նկատմամաբ:
	Հաշվեքննությամբ պարզվել է, որ առանձին կապալառուներ 2023 թվականի հունիսի 1-ի դրությամբ, խախտելով  պայմանագրերով սահմանված ժամկետները, աշխատանքները չեն կատարել, կամ աշխատանքները կատարել են ուշացումներով. 
· Գուրգեն Սողոմոնյան Ա/Ձ հետ կնքված N ՀՀ ՇՄ ԳՀԱՇՁԲ 22/01-10 պայմանագրի շրջանակում 6,465.0 հազ. դրամի աշխատանքները կատարվել են 39 աշխատանքային օր ուշացումով, որի համար ենթակա էր հաշվարկել և գանձել 129.2 հազ. դրամ տույժ, իսկ 7,806.0 հազ. դրամի աշխատանքները չեն կատարվել կամ ուշացումը կազմում է 70 աշխատանքային օր, որի համար ենթակա է հաշվարկել և գանձել 273.2 հազ. դրամ տույժ: 
· «Այ Քոնսթրաքշն» ՍՊԸ հետ կնքված N ՀՀ ՇՄ ԳՀԱՇՁԲ 22/01-16 պայմանագրի շրջանակում 20,135.8 հազ. դրամի աշխատանքները կատարվել են 55 աշխատանքային օր ուշացումով, որի համար ենթակա էր հաշվարկել և գանձել 553.7 հազ. դրամ տույժ, իսկ 4,362.5 հազ. դրամի աշխատանքները չեն կատարվել կամ ուշացումը կազմում է 57 աշխատանքային օր, որի համար ենթակա է հաշվարկել և գանձել 124.3 հազ. դրամ տույժ:
	Բացի այդ, հաշվեքննությամբ պարզվել է, որ N ՀՀ ՇՄ ԳՀԱՇՁԲ 22/01-7 պայմանագրի շրջանակում «Շինկարկաս» ՍՊԸ կողմից իրականացված Գյումրի քաղաքի թիվ 41 հիմնական դպրոցի տանիքի վերանորոգման աշխատանքների կատարման ընթացքում պայմանագրի ծավալաթերթ նախահաշվով նախատեսված 67,080.0 հազ. դրամ գնի փոխարեն կատարված աշխատանքների արժեքը՝ ըստ ներկայացված կատարողական ակտերի, կազմել է 64,150.0 հազ. դրամ: Սակայն, առանց պայմանագրի ծավալաթերթ նախահաշվում փոփոխություն կատարելու, կապալառուն արդեն իսկ ստացված 67,080.0 հազ. դրամի հաշվին իրականացրել է դպրոցում ալյումինե պրոֆիլներով դռների և մետաղապլաստե պատուհանների տեղադրման լրացուցիչ աշխատանքներ՝  2,930.0 հազ. դրամ գումարով:
	ՀՀ Շիրակի մարզպետարանի բացատրությունը
[bookmark: bookmark11]	Հաշվեքննությամբ պարզված առանձին կապալառուների՝ Գուրգեն Սողոմոնյան Ա/Ձ և «Այ Քոնսթրաքշն» ՍՊԸ,  2023 թվականի հունիսի 1-ի դրությամբ «Պետության  կարիքների համար կապալային  աշխատանքների  կատարման պետական  գնման»  N ՀՀ ՇՄ ԳՀԱՇՁԲ 22/01-10 և N ՀՀ ՇՄ ԳՀԱՇՁԲ 22/01-16 պայմանագրերով նախատեսված աշխատանքների կատարման ժամկետների խախտման վերաբերյալ հայտնում ենք․ 
· «Գուրգեն Սողոմոնյան» Ա/Ձ հետ կնքված «Պետության  կարիքների համար կապալային  աշխատանքների  կատարման պետական  գնման»  N ՀՀ ՇՄ ԳՀԱՇՁԲ 22/01-10 Պայմանագրի 6,2 կետի Ա/Ձ-ից յուրաքանչյուր ուշացված աշխատանքային օրվա համար պատասխանատու ստորաբաժանման կողմից գանձվել է տույժ` կատարման ենթակա, սակայն չկատարված աշխատանքի գնի 0,05 (զրո ամբողջ հինգ հարյուրերրորդական) տոկոսի չափով, որի համար Գուրգեն Սողոմոնյան Ա/Ձ-ից հետ է գանձվելու 402 400,0 (129 200,0+273 200,0) հազ դրամ գումար։ 
· «ԱՅ ՔՈՆՍԹՐԱՔՇՆ» ՍՊԸ հետ կնքված «Պետության  կարիքների համար կապալային  աշխատանքների  կատարման պետական  գնման»  N ՀՀ ՇՄ ԳՀԱՇՁԲ 22/01-16 Պայմանագրի 6,2 կետի ՍՊԸ -ից յուրաքանչյուր ուշացված աշխատանքային օրվա համար պատասխանատու ստորաբաժանման կողմից գանձվել է տույժ` կատարման ենթակա, սակայն չկատարված աշխատանքի գնի 0,05 (զրո ամբողջ հինգ հարյուրերրորդական) տոկոսի չափով, որի համար «ԱՅ ՔՈՆՍԹՐԱՔՇՆ»   ՍՊԸ-ից հետ է գանձվելու 678 000,0 (553 700,0+124 300,0) հազ դրամ գումար։ 
	«Շինկարկաս» ՍՊԸ հետ կնքված «Պետության  կարիքների համար կապալային  աշխատանքների  կատարման պետական  գնման»  N ՀՀ ՇՄ ԳՀԱՇՁԲ 22/01-7 պայմանագրի շրջանակում «Շինկարկաս» ՍՊԸ կողմից իրականացված «Գյումրու 41–րդ հիմնական դպրոց» ՊՈԱԿ–ի շենքի տանիքի վերանորոգման աշխատանքների կատարման համար 15.05.2023թ․ կնքվել է N ՀՀ ՇՄ ԳՀԱՇՁԲ 22/01-7-2 համաձայնագիրը և պայմանագրի կատարման արդյունքը՝ կատարված աշխատանքներն, ամբողջությամբ ընդունվել է ՀՀ Շիրակի մարզպետի աշխատակազմի գլխավոր քարտուղարի կողմից` Հայաստանի Հանրապետության կառավարության 2015 թվականի մարտի 19-ի N 596-Ն որոշմամբ սահմանված կարգով ձևավորված հանձնաժողովի կողմից։
	Հաշվեքննողի արձագանք
	Ընդունվել է ի գիտություն: «Շինկարկաս» ՍՊԸ հետ կնքված N ՀՀ ՇՄ ԳՀԱՇՁԲ   22/01-7 պայմանագրի 15.05.2023թ․ համաձայնագիրը, որով կատարվել է ծավալաթերթ նախահաշվի փոփոխություն, հաշվեքննության դիտարկում և զննում ընթացակարգերի իրականացման ընթացքում հաշվեքննողներին չի ներկայացվել:
6.3 Առկա է անհամապատասխանություն ՀՀ աշխատանքային օրենսգրքի 113-րդ հոդվածի 1-ին մասի 2-րդ կետի պահանջների նկատմամաբ:
	2022 թվականին Մարզպետարանի աշխատավարձի ֆոնդից երկու աշխատողի վճարվել է տուժանք՝ գումարային 710.2 հազ. դրամ և արձակման նպաստ՝ 327.7 հազ. դրամ: ՀՀ Շիրակի մարզպետը ղեկավարվելով ՀՀ աշխատանքային օրենսգրքի 113-րդ հոդվածի 1-ին մասի 2-րդ կետի՝ «աշխատանքի ծավալների և (կամ) տնտեսական և (կամ) տեխնոլոգիական և (կամ) աշխատանքի կազմակերպման պայմանների փոփոխման և (կամ) արտադրական անհրաժեշտությամբ պայմանավորված` աշխատողների քանակի և (կամ) հաստիքների կրճատման դեպքում» դրույթով իր 05.05.2022թ. N 244-Ա և 05.05.2022թ.  N 245-Ա հրամաններով հաստիքի կրճատման կապակցությամբ այդ աշխատակիցներին ազատել է աշխատանքից:
	Համաձայն ՀՀ աշխատանքային օրենսգրքի 115-րդ հոդվածի 1-ին մասի՝ աշխատանքային պայմանագիրը լուծելու դեպքում գործատուն պարտավոր է աշխատողին գրավոր ծանուցել ոչ ուշ, քան երկու ամիս առաջ: Սակայն, այդ աշխատողները ազատվել են աշխատանքից ծանուցվելուց մեկ օր հետո: ՀՀ  աշխատանքային օրենսգրքի 115-րդ հոդվածի 2-րդ մասի համաձայն՝ նախատեսված ծանուցման ժամկետները չպահպանելու դեպքում գործատուն պարտավոր է աշխատողին վճարել տուժանք` ծանուցման յուրաքանչյուր ժամկետանց օրվա համար, որը հաշվարկվում է` հիմք ընդունելով աշխատողի միջին օրական աշխատավարձի չափը: Փաստացի, Մարզպետարանը չի պահպանել ՀՀ աշխատանքային օրենսգրքով նախատեսված ծանուցման ժամկետը, որի պատճառով պետական բյուջեի միջոցների հաշվին այդ աշխատողներին վճարվել է գումարային 710.2 հազ. դրամ տուժանք:
6.4 Առկա է անհամապատասխանություն ՀՀ աշխատանքային օրենսգրքի 99-րդ հոդվածի 4-րդ մասի պահանջների նկատմամաբ:
	Բացի այդ, այդ աշխատողներին վճարվել է գումարային 327.7 հազ. դրամ արձակման նպաստ: Համաձայն ՀՀ աշխատանքային օրենսգրքի 99-րդ հոդվածի     4-րդ մասի (հաշվեքննությունն ընդգրկող ժամանակաշրջանում գործող խմբագրությամբ)՝ համատեղությամբ աշխատողի աշխատանքային պայմանագիրը լուծվելու դեպքում համատեղությամբ աշխատողին արձակման նպաստ չի վճարվում: Հաշվեքննությամբ պարզվել է, որ համաձայն աշխատանքային պայմանագրերի աշխատանքից ազատված աշխատողները Մարզպետարանում աշխատել են համատեղությամբ: Փաստորեն, նշված աշխատողներին արձակման նպաստը վճարվել է ՀՀ աշխատանքային օրենսգրքի պահանջներին անհամապատասխան:
6.5 Առկա է անհամապատասխանություն «Հայաստանի Հանրապետության 2022 թվականի պետական բյուջեի մասին» ՀՀ օրենքի 7-րդ հոդվածի 22-րդ կետի պահանջների նկատմամաբ:
	Պետական բյուջեի «Մշակութային ժառանգություն» ծրագրի «Թանգարանային ծառայություններ և ցուցահանդեսներ» միջոցառման շրջանակում 2022 թվականին Մարզպետարանին հատկացվել է 70,408.0 հազ. դրամ: Մարզպետարանը կնքել է ընթացիկ դրամաշնորհների տրամադրման պայմանագրեր «Գյումրու ժողովրդական ճարտարապետության և քաղաքային կենցաղի թանգարան» ՊՈԱԿ և «Շիրակի երկրագիտական թանգարան» ՊՈԱԿ հետ համապատասխանաբար՝ 46,440.9 հազ. դրամ և 23,967.1 հազ. դրամ գնով: Պայմանագրերի գները ներառել են բոլոր հարկերը և տուրքերը, ներառյալ ԱԱՀ: Քանի որ, 2022 թվականի տարեկան գործունեության արդյունքում այդ ՊՈԱԿ-ները ԱԱՀ վճարող չեն համարվել, և համաձայն «Հայաստանի Հանրապետության 2022 թվականի պետական բյուջեի մասին» ՀՀ օրենքի 7-րդ հոդվածի 22-րդ կետի՝ «Հայաստանի Հանրապետության 2022 թվականի պետական բյուջեից տրամադրվող դրամաշնորհների և սուբսիդիաների նկատմամբ հաշվարկված ավելացված արժեքի հարկի գծով լրացուցիչ հատկացումները չեն կարող ուղղվել այլ նպատակների: Եթե սույն մասում նշված հոդվածներով նախատեսված ծրագրերը և միջոցառումները ենթակա չեն ավելացված արժեքի հարկով հարկման կամ ենթակա են հարկման պետական բյուջեից ավելացված հարկի վճարման համար տրամադրվող գումարի դիմաց ավելի փոքր գումարի չափով, ապա նշված հարկի վճարման համար նախատեսված հատկացումների գծով չօգտագործված գումարները 2022 թվականի ընթացքում ենթակա են վերադարձման Հայաստանի Հանրապետության պետական բյուջե» պայմանագրերի շրջանակում ստացված ԱԱՀ գումարները տարեվերջին ենթակա էին վերադարձման պետական բյուջե: «Գյումրու ժողովրդական ճարտարապետության և քաղաքային կենցաղի թանգարան» ՊՈԱԿ-ը 7,741.7 հազ. դրամ ԱԱՀ գումարի փոխարեն վերադարձրել է պետական բյուջե 7,269.8 հազ. դրամ կամ 471.9 հազ. դրամով պակաս, իսկ «Շիրակի երկրագիտական թանգարան» ՊՈԱԿ-ը՝ 3,995.3 հազ. դրամի փոխարեն 3,751.8 հազ. դրամ կամ 243.5 հազ. դրամով պակաս: Փաստորեն, միջոցառման շրջանակում, որպես ԱԱՀ չօգտագործված գումար պետական բյուջե փոխանցվել է 11,021.6 հազ. դրամ կամ 715.4 հազ. դրամով պակաս գումար:
	ՀՀ Շիրակի մարզպետարանի բացատրությունը
	2022 թվականի պետական բյուջեով «Մշակութային ժառանգություն» ծրագրի «Թանգարանային ծառայություններ և ցուցահանդեսներ» միջոցառման գծով հատկացված 70408,0 հազ․ ՀՀ դրամ գումարի շրջանակում ՀՀ ֆինանսների նախարարության կողմից ավելացված արժեքի հարկի գծով ծախսը հաշվարկվել է 11021,6 հազ․ ՀՀ դրամ՝ հաշվի առնելով հետևյալը․
	Նվազագույն աշխատավարձի բարձրացմամբ պայմանավորված ՀՀ Շիրակի մարզպետի աշխատակազմի ենթակայության թանգարանների՝ աշխատավարձի տարեկան ֆոնդի գծով լրացուցիչ ծախսը կազմել է 1295,7 հազ․ դրամ, սակայն պետբյուջեով հատկացվող գումարը ավելացել է առանց ԱԱՀ հաշվարկի, ընդամենը 699,2 հազ․ ՀՀ դրամով, /69708,8՝ 2021թ․ հատկացված գումար+699,2 հազ․ դրամ=70408.0 հազ․ ՀՀ դրամ/։ Տարբերությունը՝ 596,5 հազ․ ՀՀ դրամ, փոխհատուցվել է նախորդ տարիներին հաշվարկված  ավելացված արժեքի հարկի միջոցների հաշվին, հաշվի առնելով այն հանգամանքը, որ թանգարանները տարեկան շրջանառության փաստացի արդյունքներով ԱԱՀ վճարողներ չեն համարվում։ Այսինքն՝ 2022 թվականին պետական բյուջեով հատկացված 70408,0 հազ․ ՀՀ դրամ գումարը թվաբանական հաշվարկով իր մեջ 20% ԱԱՀ հաշվարկ չի ներառել։
	Հաշվեքննողի արձագանք
	Ավելացված արժեքի հարկի վերադարձման ենթակա գումարների հաշվարկը կատարվել է ընթացիկ դրամաշնորհների տրամադրման պայմանագրերի գների՝ ներառյալ ԱԱՀ, հիման վրա և չփոխանցված ԱԱՀ տարբերությունը ենթակա է  վերադարձման։
6.6 Առկա է անհամապատասխանություն «Գնումների մասին ՀՀ օրենքի 15-րդ հոդվածի 6-րդ կետի պահանջների նկատմամաբ:
	Մարզպետարանը ՀՀ ՇՄ ԳՀԱՇՁԲ-22/01 նույն ծածկագրով գնման ընթացակարգի արդյունքում մշակութային և առողջապահական օբյեկտների հիմնանորոգման աշխատանքների համար 11.10.2022թ. կնքել էր 10 պայմանով պայմանագրեր՝ 257,660.1 հազ. դրամ գումարով (աղյուսակ 3):
Աղյուսակ 3
ՀՀ Շիրակի մարզպետարանի կողմից մշակութային և առողջապահական օբյեկտների հիմնանորոգման աշխատանքների համար 2022 թվականին կնքված պայմանագրեր
հազ. դրամ
	Հ/Հ
	Կապալառու
	Պայմանագրի համար
	Պայմանագրի գումար

	1
	Ա/Ձ «Արտյոմ Սարիբեկյան»
	ՀՀ ՇՄ ԳՀԱՇՁԲ 22/01-1
	59,040.0

	2
	«ԿԻՐ- ՔԱՐ» ՍՊԸ
	ՀՀ ՇՄ ԳՀԱՇՁԲ 22/01-2
	37,913.8

	3
	«Երկնաքեր» ՍՊԸ
	ՀՀ ՇՄ ԳՀԱՇՁԲ 22/01-3
	2,499.4

	4
	«Փարվանա» ԱԿ
	ՀՀ ՇՄ ԳՀԱՇՁԲ 22/01-4
	13,200.0

	5
	«Ույուտ Սենթր» ՍՊԸ
	ՀՀ ՇՄ ԳՀԱՇՁԲ 22/01-5
	64,680.0

	6
	«ԱՐՄԱՐ ԳՐՈՒՊ» ՍՊԸ
	ՀՀ ՇՄ ԳՀԱՇՁԲ 22/01-6
	28,080.0

	7
	«Կարլեն Գրիգորյան Մկրտիչի» Ա/Ձ
	ՀՀ ՇՄ ԳՀԱՇՁԲ 22/01-9
	15,180.0

	8
	«ԷՄ-ԷՅ» ՍՊԸ
	ՀՀ ՇՄ ԳՀԱՇՁԲ 22/01-18
	16,800.0

	9
	«Կ․ Ս․ Վ․ ՇԻՆ» ՍՊԸ
	ՀՀ ՇՄ ԳՀԱՇՁԲ 22/01-19
	14,386.9

	10
	«Ջավախք Շին» ՍՊԸ
	ՀՀ ՇՄ ԳՀԱՇՁԲ 22/01-20
	5,880.0

	Ընդամենը
	
	257,660.1


	
	2022 թվականին կնքված այդ պայմանագրերի կատարման համար ֆինանսական միջոցներ չեն նախատեսվել: «Գնումների մասին ՀՀ օրենքի 15-րդ հոդվածի 6-րդ կետի համաձայն՝ «Մինչև ֆինանսական միջոցներ նախատեսվելը սույն օրենքով սահմանված կարգով կարող է կնքվել պայմանագիր` պայմանով, որ դրա շրջանակներում գնում կարող է կատարվել անհրաժեշտ ֆինանսական միջոցներ նախատեսվելու դեպքում: Սույն մասի համաձայն կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել»: Հաշվեքննությամբ պարզվել է, որ պայմանագրերը կնքելուց հետո անցել է ավելի քան 7 ամիս, պայմանագրերի կատարման համար ֆինանսական միջոցներ չեն նախատեսվել, սակայն մինչև 2023 թվականի մայիսի 25-ը Մարզպետարանի կողմից այդ պայմանագրերը չեն լուծվել:
	ՀՀ Շիրակի մարզպետարանի բացատրությունը
	ՀՀ Շիրակի մարզպետի աշխատակազմը «ՇՄ ԳՀԱՇՁԲ -22/01» ծածկագրով գնման ընթացակարգի արդյունքում մշակութային և առողջապահական օբյեկտների հիմնանորոգման աշխատանքների համար 11.10.2022թ. կնքել էր 10 պայմանով պայմանագրեր՝ 257,660.1 հազ. դրամ գումարով։ 2023 թվականի մայիսի 25-ին  այդ պայմանագրերը լուծվել են։
	Հաշվեքննողի արձագանք
	Ընդունվել է ի գիտություն:


7. ԽԵՂԱԹՅՈՒՐՈՒՄՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ

7.1 Առկա է խեղաթյուրում «Հիմնարկի կատարած բյուջետային ծախսերի և բյուջետային պարտքերի մասին» ձև Հ-2 2022 թվականի տարեկան հաշվետվության «Փաստացի ծախս» ցուցանիշում: 
	«Ապահով դպրոց» ծրագրի «Կրթական օբյեկտների շենքային պայմանների բարելավում» միջոցառման շրջանակում, առանց կատարողական ակտեր ընդունելու և հանձնման ընդունման արձանագրություններ կազմելու, Մարզպետարանը 2022 թվականի տարեվերջին կատարողներին փոխանցել է 531,018.2 հազ. դրամ: Նշված գումարի չափով շինարարական, տեխնիկական և հեղինակային հսկողության աշխատանքները ըստ հանձնման ընդունման արձանագրությունների փաստացի իրականացվել են 2023 թվականին, սակայն արտացոլվել են «Հիմնարկի կատարած բյուջետային ծախսերի և բյուջետային պարտքերի մասին» ձև Հ-2 2022 թվականի տարեկան հաշվետվության «Փաստացի ծախս. ԺԱ» սյունակում: Փաստորեն, Մարզպետարանի կողմից չի կատարվել ՀՀ ֆինանսների նախարարի 13.03.2019թ. թիվ 254-Ն հրամանի օրինակելի ձև Հ-2 լրացման պահանջների 9-րդ կետի պահանջը՝ «Աղյուսակի «ԺԱ» սյունակում լրացվում են հաշվետու ժամանակահատվածում հիմնարկի՝ համապատասխան փաստաթղթերով ձևակերպված իրական ծախսերը…»: Հետևաբար, «Կրթական օբյեկտների շենքային պայմանների բարելավում» միջոցառման 2022 թվականի տարեկան ձև Հ-2 հաշվետվության «Փաստացի ծախս» ցուցանիշը ամբողջությամբ խեղաթյուրված է:
7.2 Առկա է խեղաթյուրում 2022 թվականի տարեկան հաշվեկշռի «հիմնական միջոցներ»  ցուցանիշում:
	2023 թվականի հունվարի 1-ի դրությամբ Մարզպետարանի հաշվեկշռում հաշվառված էր 1,020,216․5 հազ․ դրամի հիմնական միջոցներ, այդ թվում շենքեր՝ 577,480․3 հազ դրամ հաշվեկշռային արժեքով, շինություններ՝ 19,671․0 հազ դրամի, մեքենաներ և սարքավորումներ՝ 75,710․7 հազ դրամի, տրանսպորտային միջոցներ՝ 40,961․5 հազ դրամի, գործիքներ, արտադրական և տնտեսական գույք՝ 36,810․1 հազ․ դրամի և այլ հիմնական միջոցներ՝ 269,582․9 հազ դրամի։ 
	Հաշվեքննությամբ պարզվել է, որ հաշվեկշռի հիմնական միջոցների «շենքեր» տողում 2023 թվականի հունվարի 1-ի դրությամբ հաշվառված 1,965․1 հազ դրամ հաշվեկշռային արժեքով «Առողջապահության մասնաշենք, փայտյա հավաքովի շինություն» հիմնական միջոցը պետական գույքի օտարման N 907-0 պայմանագրով 2022 թվականի մարտի 25-ին Պետական գույքի կառավարման կոմիտեի կողմից օտարվել է 43,105․0 հազ․ դրամ գնով և 04․04․2022թ․ գույքի հանձնման-ընդունման ակտով հանձնվել է գնորդին՝ ֆիզիկական անձին։ Փաստորեն 01․01․2023թ․ դրությամբ Մարզպետարանի հաշվեկշռում արտացոլված հիմնական միջոցների ցուցանիշը աննշան խեղաթյուրված է 1,965․1 հազ դրամով։
	ՀՀ Շիրակի մարզպետարանի բացատրությունը
	1965,1 հազ․ ՀՀ դրամ արժեքով 2022 թվականին օտարված «Առողջապահության մասնաշենք, փայտյա հավաքովի շինություն» հիմնական միջոցի դուրս գրումը արտացոլվել է 2023 թվականի առաջին եռամսյակի հաշվեկշռում։
	Հաշվեքննողի արձագանք
	Ընդունվել է ի գիտություն:




















8. ԱՐՁԱՆԱԳՐՎԱԾ ԱՅԼ ՓԱՍՏԵՐ

	Պետական բյուջեի «Հանրակրթություն» ծրագրով 2022 թվականին Մարզպետարանին ճշտված պլանով հատկացվել է 8,108,987.1 հազ. դրամ:
Արձանագրվել է, որ Մարզպետարանը «Հանրակրթություն» ծրագրի համար 2022 թվականին ՀՀ պետական բյուջեից ֆինանսավորման նպատակով                      ՀՀ կրթության, գիտության, մշակույթի և սպորտի նախարարություն ներկայացված բյուջետային հայտով հաշվարկել է 8,166,029,2 հազ. դրամ գումար: Սակայն, «Հայաստանի Հանրապետության 2022 թվականի պետական բյուջեի մասին»               ՀՀ օրենքով Մարզպետարանին նախատեսվել է հատկացնել 8,958,117.2 հազ. դրամ գումար կամ հայտով պահանջվածից 792,088.0 հազ. դրամով ավելի: 
	2022 թվականի ընթացքում ՀՀ կառավարության 21.07.2022թ. N 1108-Ն, 01.12.2022թ. N 1864-Ն և 15.12.2022թ. N 1973-Ն որոշումներով «Հանրակրթություն» ծրագրով Մարզպետարանին հատկացվելիք գումարը ճշտվել է՝ պակասեցվել է գումարային 849,130,1 հազ. դրամ, որի արդյունքում 2022 թվականի տարեկան ճշտված պլանը կազմել է 8,108,987.1 հազ. դրամ: 2022 թվականին Մարզպետարանի դրամարկղային ծախսը «Հանրակրթություն» ծրագրով կազմել է 8,090,767.4 հազ. դրամ:








9. ԱՌԱՋԱՐԿՈՒԹՅՈՒՆՆԵՐ
[bookmark: _GoBack]ՀՀ Կրթության, գիտության, մշակույթի և սպորտի նախարարությանը` 
Ուսումնասիրել և Հաշվեքննիչ պալատին պարզաբանել․
· «Հանրակրթություն» ծրագրի իրականացման համար Մարզպետարանի կողմից ներկայացված բյուջետային հայտով պետական բյուջեից պահանջված գումարից էական չափով ավելի գումար հատկացնելու հանգամանքը և հիմնավորվածությունը (բաժին 8) :
ՀՀ Շիրակի մարզպետարանին`
Միջոցներ ձեռնարկել.
· դրամաշնորհների նկատմամբ հաշվարկված ավելացված արժեքի հարկի չօգտագործված գումարների վերադարձը պետական բյուջե ապահովելու (կետ 6.5),
· Մարզպետարանին հատկացված միջոցների հաշվին կնքված պայմանագրերով, առանց կանխավճարներ նախատեսելու և ծախսերը հիմնավորող փաստաթղթեր ներկայացնելու, կատարողների կողմից դուրս գրված հարկային հաշիվների հիման վրա պայմանագրային գումարների փոխանցումն այսուհետ բացառելու (կետ 6.1),
· բյուջեի կատարման տարեկան հաշվետվություններում փաստացի ծախսերի ճանաչման և արտացոլման հիմնավորվածությունն ապահովելու (կետ 7.1) ուղղություններով:

	Համաձայն «Հաշվեքննիչ պալատի մասին» ՀՀ օրենքի 26-րդ հոդվածի              6-րդ մասի պահանջի` ընթացիկ եզրակացությունը ստանալուց հետո՝ 30 օրվա ընթացքում ՀՀ հաշվեքննիչ պալատին տրամադրել ընթացիկ եզրակացությունում ամրագրված անհամապատասխանությունների վերացման, առաջարկությունների իրականացման և ընթացիկ եզրակացությանը վերաբերող այլ գրավոր տեղեկատվություն:

